
AC-1.-23-0002

Né céshtjen juridike té:
Paditési
Q A, nga fshati G, Komuna Viti.

Kundér:

E paditura/Ankuesja

N.B.I” Agromorava, (né likuidim) té cilén e pérfagéson Agjencia Kosovare e

Privatizimit, Rr. "Dritan Hoxha”, nr. 55, Lakérishté, Prishtiné.

Kolegji i Apelit i Dhomés sé Posagme té Gjykatés Supreme té Kosovés pér ¢éshtje
gé lidhen me Agjenciné Kosovare té Privatizimit (DHPGJ]S), i pérbéré nga Mr.sc.
Sahit Sylejmani, gjyqtar kryesues, Shkelzen Sylaj dhe Ilmi Bajrami, gjyqtaré, duke
vendosur lidhur me ankesén e té paditurés té paraqitur kundér Aktgjykimit té
Shkallés sé I-ré té DHPGIS-sé, C-IV-14-6928, té datés 13 dhjetor 2022, pas

seancés vendimmarrése té mbajtur mé 25 korrik 2024, |éshon kété:

AKTGIYKIM

1. Ankesa e té paditurés refuzohet si e pabazuar.
2. Vértetohet Aktgjykimi Shkallés sé I-ré i DHPGJS-sé, C-IV-14-
6928, i datés 13 dhjetor 2022.

3. Nuk caktohen taksa gjyqgésore pér procedurén ankimore.

Rrethanat procedurale dhe faktike:

Me 03 néntor 2014, paditési ka paraqitur ankesé prané Dhomés sé Posagcme, kundér
té paditurés Agjencia Kosovare e Privatizimit (né vazhdim: AKP), me té cilén ka
kérkuar rishikimin e vendimit té Autoritetit té Likuidimit (né vazhdim: AL), me
shenjén GJI035-0131, té datés 03.10.2014, me te cilin kérkesa e paditésit pér
kompensimin e pagave té papaguara né shume prej 275.00 euro pér periudhén
01 janar 2004 deri 31 dhjetor 2010, ishte refuzuar si e pa vlefshme me arsyetimin
se né bazé té nenit 608 té Ligjit pér Punén e Bashkuar éshté parashkruar.

Me ankesé, paditési ndér té tjera ka theksuar se ka qgené i punésuar né NBI
“Agromorava”, pér kohé té pacaktuar dhe se marrédhénia e punés nuk i éshté
ndérpreré asnjéheré derisa AKP-ja ka léshuar letér pezullimin pér pérfundimin e
punésimit. Bashké me ankesén e ka dorézuar vendimin e AL-sé&, GJI035-0131, té
datés 03.10.2014 dhe njoftimin per ndérprerjen marrédhénies se punés te dt. 25
néntor 2005.

Me 10 mars 2022, e paditura ka paraqitur pérgjigje né ankese ku ndér té tjera ka
theksuar: Objekt i késaj procedure éshté vetém ligjshméria e vendimit té AL,
respektivisht pérputhshméria e tij me Ligjin 04/L-034, pér AKP-né. Me nenin 74.2
té atij ligji éshté pércaktuar se ankesat e dorézuara né Dhomén e Posacme kundér
vendimeve té AL, duhet té bazohen né pretendimin se procesi i likuidimit nuk éshté
kryer né pérputhje me Ligjin 04/L-034. Paditési nuk ka sqaruar se cila dispozité
ligjore éshté shkelur. Mé tutje, ka ngritur edhe prapésimin e parashkrimit té
kérkesés, duke theksuar se me nenin 608 té Ligjit pér Punén e Bashkuar éshté
pércaktuar se pagesa e pagés apo rrogés, apo ¢do lloj tjetér kérkese e punétorit gé
buron nga marrédhénia e punés, do té parashkruhet pér tri vjet. Po ashtu, pérgjigja
né ankesé i referohet nenit 36.2 té Shtojcés sé Ligjit pér AKP-n&, ku éshté
pércaktuar se kérkesat apo pretendimet e pasafatshme, sipas kufizimeve kohore té
aplikueshme, do té refuzohen si té pa baza. Me pérgjigje né padi éshté propozuar

gé té refuzohet kérkesépadia, si dhe té vértetohet vendimi i Iéshuar nga AL.
Me 24 tetor 2022, paditési ka dorézuar pérgjigje ndaj pérgjigjes né ankesé, ku ndér

té tjera ka theksuar se ka kérkuar dokumente nga AKP-ja dhe ka marré pérgjigjen

se té gjitha dokumentet qé kané gené né NSH jané djegur. Pérjashtimisht, AKP-ja

ia ka dorézuar vetém dy lista pagash té shkruara me doré té liré té vitit 2004 dhe

njé listé té vitit 2006, té cilat i ka dorézuar me parashtresé.

Me 25 néntor 2022, pala e paditur ka dorézuar parashtresén - kundérpérgjigje, ku
ndér té tjera ka theksuar: Né arkivat e NSH-sé jané gjetur disa lista té punétoréve
por né ato lista nuk figuron emri i paditési Q A, gé do té thoté se ka mundési se ai
nuk ka gené punétoré aktiv i NSH-sé né até kohé. Bashké me kundérpérgjigjen ka
dorézuar disa lista té punétoréve té Ndérmarrjes, té cilave iu éshté referuar mé
sipér. E paditura ka pérséritur pretendimin e saj se kérkesa e paditésit éshté

parashkruar.

Me 13 dhjetor 2022, Shkalla e I-ré e DHPGJ]S-sé me Aktgjykimin C-IV-14-6928, e
ka aprovuara pjesérisht si té bazuar kérkesépadia e paditésit Q A, ka ndryshuar
vendimin e Agjencisé Kosovare té Privatizimit - Autoritetit té Likuidimit GJI035-
0131, i datés 03.10.2014, dhe e ka obliguara Agjenciné Kosovare té Privatizimit -
Autoritetin e Likuidimit pér N.B.I “Agromorava”, gé paditésit t'ia paguaj shumén
prej 78.58 €, né emér té kompensimit pér paga té mbetura té papaguara gjaté
viteve 2004-2005, né pajtim me prioritetet sipas kategorisé sé& pércaktuar té
kérkesave dhe interesave té pércaktuara me ligjin e aplikueshém pér likuidimin e
NSH-ve, ndérsa ka refuzuar si té pabazuar kérkesén e paditésit mbi shumen e
aprovuara.

Shkalla e paré e DHPGIJS ka arsyetuar se ndérmjet paléve nuk éshté kontestuese
gjendja faktike, dhe se nuk ekzistojné pengesa té tjera pér dhénien e vendimit
meritor, atéheré ajo, pa caktuar fare seancé gjygésore, mund ta jep aktgjykimin
me té cilén e pranon si té themelté kérkesépadiné. Po ashtu, me nenin 152 té LPK-
sé (aktgjykimi pa shqyrtim kryesor té céshtjes), éshté pércaktuar: “Po gé se i
padituri me ané té pérgjigjes né padi i ka pohuar faktet vendimtare, pérkundrejt
kontestimit té kérkesépadisé, gjykata mundet pa caktuar seance gjyqgésore, té jep
aktgjykim (neni 143 dhe 147 té kétij ligji), nése nuk ekzistojné pengesa té tjera pér
dhénien e tij".

Qé té dy palét e pranojné faktin se paditésit i E&shté ndérpreré marrédhénia e punés
me letrén e pezullimit té datés 25.11.2005. Por, refuzimi i kérkesés é&shté
mbéshtetur vetém né njé argument ligjor, respektivisht né institutin e parashkrimit.
Prandaj, gjykata ka ardhur né pérfundimin se té gjitha faktet vendimtare té rastit

jané jokontestuese, dhe se kontesti né mes té paléve éshté i natyrés sé& pastér

ligjore, ku pala e paditur ka pretenduar se kérkesa kreditore pér pagat e
pretenduara éshté parashkruar, ndérsa pala paditése ka pretenduar se nuk ka
parashkrim né kété rast konkret. Prandaj, zgjidhja e rastit varet nga pérfundimi se
a éshté parashkruar kérkesa kreditore apo jo, duke u kufizuar né periudhén gé
paditési ishte né marrédhénie pune (2004-2005).
Duke u bazuar né faktet dhe rrethanat e larté pérmendura dhe né zbatim té
dispozitave ligjore té cituara mé sipér, gjykata ka ardhur né pérfundimin se jané
pérmbushé kushtet ligjore pér té nxjerré vendim meritoré (aktgjykim) né kété fazé
té procedurés shkresore dhe se mbajtja e seancés dégjimore né kété rast, éshté e

panevojshme.

Shkalla e paré kishte konstatuar se kérkesa e paditésit éshté e bazuar, pérkitazi me
pagat gé i takojné periudhés janar 2004 - 2005, ndérsa e njéjta nuk ka bazé ligjore
pér pagat e tjera té kérkuara, pér shkak té faktit se me datén 25.11.2005,
Ndérmarrja ka hyré né likuidim dhe se paditésit i ka pushuar marrédhénia e punés
pérmes letér pezullimit, dhe prej asaj kohe e ka humbur statusin e punétorit té
NSH-sé, nuk ka pasur té drejtén dhe as mundésiné gé té punoj mé tutje dhe nuk
ka pasur té drejtén né marrjen e pagave té métejshme. Po ashtu ka konstatuar se
sikurse legjislacioni gé ishte né fuqi para vitit 1998/99, ashtu edhe ligjet gé jané
miratuar pas viteve 1998/1999, e kané ruajtur afatin tre (3) vjecar té parashkrimit
té kérkesave monetare nga IEmi i marrédhénies sé punés. Me Ligjin pér Punén e
Bashkuar (Gazeta Zyrtare nr. 53/76), neni 608 parashihej se “pagesa e shumés sé
pagés apo rrogés, apo secilés kérkesé tjetér té punétorit gé rrjedh nga marrédhénia
e punés, do té jeté e parashkruar pér tri vite”. Ligji pér Marrédhéniet e Detyrimeve
(LMD), i vitit 1978 (Ligj nr. 690), neni 372.1 pércaktonte se afati i parashkrimit té
kérkesave periodike éshté tri vite, nga rrjedhja e secilés dhénie té vecanté pér
pagesé. Ligji i Punés, i vitit 2010 (Ligj nr. 03/L-212), neni 87, pércakton se té gjitha
kérkesat nga marrédhénia e punés né para, parashkruhen brenda afatit prej tri
vitesh, nga dita e paraqitjes sé kérkesés. Nga pérmbajtja e kétyre dispozitave
ligjore, rezulton se afati i parashkrimit té kérkesave monetare nga marrédhénia e
punés, éshté tri vite, nga dita e arritjes pér pagesé té secilés kérkesé veg e vec.
Prandaj, Shkalla e paré e DHP ka ardhur né pérfundimin se nuk jané parashkruar
detyrimet e té paditurés pérkitazi me pagat e papaguara té viteve 2004-2005. Né
pércaktimin e lartésisé sé& pagave mujore, gjykata ka shterur mundésité gé té

nxjerré té& dhéna nga arkivat e Ndérmarrjes, pasi té dy palét né proceduré kané

provuar gé té sigurojné prova, por nuk kané arritur pér shkak té djegies sé arkivit
té Ndérmarrjes. Prandaj, gjykata ka marré pér bazé pagén mesatare té kérkuar nga
pala paditése. Paditési ka kérkuar pagat pér 7 vite, né njé shumé prej gjithsej 275
€, gé i bie se ka kérkuar pagén mesatare prej 39.29 € né vit (275:7= 39.29 €). Nga
kjo llogaritje, gjykata ka gjetur se paga né té njéjtén lartési, pér dy vitet e pranuara
2004 dhe 2005, éshté né shumén prej 78.58 € (39.29 € pér vitin 2004 dhe 39.29

€, pér vitin 2005), té cilén shumé gjykata e ka miratuar me kété aktgjykim.

Me 30 dhjetor 2022, AKP-ja e dorézon njé ankesé té afatshme kundér Aktgjykimit
té Shkallés sé I-ré té DHPGJ]S C-IV-14-6928, té datés 13 dhjetor 2022 dhe kérkon
nga Kolegji i Apelit gé té aprovohet ankesa e saj si e bazuar, té ndryshohet
Aktgjykimi i ankimuar, té refuzohet padia e paditéses si e pa bazuar dhe té
vértetohet Vendimi i ankimuar i Autoritetit té Likuidimit. P&r mé tepér né ankesé
AKP-ja ka pohuar se me Aktgjykimin e ankimuar nuk éshté vierésuar né ményré té
drejté gjendja faktike, éshté zbatuar né ményré té gabuar e drejta materiale dhe
nuk jané marré né konsideraté argumentet ligjore té dhéna né vendimin e ankimuar
té Autoritetit té Likuidimit dhe né mbrojtjen né ankesé. Tutje AKP-ja pohon se
gjetjet faktike té gjykatés jané térésisht jashté kontestit faktik té ¢éshtjes dhe
plotésisht té pa bazuara né ndonjé dokument gé ekzistojné né dosje té Iéndés. Tutje
AKP-ja pohon se kérkesa e parashtruesit éshté refuzuar né bazé té parashkrimit,
konkretisht né bazé té nenit 36.2.1 dhe nenit 608 té Ligjit pér Punén e bashkuar i
aplikueshém sipas nenit 1 té Rregullores sé UNMIK-ut 1999/24 gé parashikon gé
“pagesa e shumés sé pagés apo rrogés apo secilés kérkesé tjetér e punétorit qé
rrjedhé nga marrédhénia e punés gé do té jeté e parashkruar pér tri vite”. Autoriteti
i Likuidimit thekson se gjykata ka ngatérruar ¢éshtjen té réndésishme faktike e
rrjedhimisht edhe juridike dhe pér pasoja ka béré vlerésim té gabuar dhe ka marré
aktgjykim té padrejté késhtu, Autoriteti i likuidimit thekson se i ka takuar
parashtruesit té kérkesés qé té dorézojé déshmi né Gjykatés apo ndonjé organ
tjetér kompetent. Né kété rast AL-ja e ka refuzuar kérkesén si té pa pranueshme
sepse parashtruesi nuk ka arritur té provojé me fakte meritén e kérkesés si té pa
pranueshme sepse parashtruesi nuk ka arritur té€ provojé me fakte meritén e
kérkesés sé tij. Pér sgarim té métejshém, AL-ja thekson se ne ményre té drejté
éshté aplikuar dispozita e nenit 36.2.1 i Shtojcés sé Ligjit té& AKP-s&, nr.04/L-034,
e cila parasheh se: “elementet né vijim pérbejné bazé té miré dhe té mjaftueshme

sipas kétij ligji pér refuzimin e njé Kérkese ose interesi té pretenduar té kapitalit

apo pronésisé:.. kérkesa apo pretendimi éshté i pasaaftshém sipas kufizimeve
kohore té aplikueshme.” Ka shtuar, aktgjykimi nuk pérmbushé aspak detyrimin e
shprehur né nenin 54 té ligjit Nr.06/L-086 pér Dhomén e Posacme mbi nevojén e
analizés sé provave dhe parashtresave té prezantuara gjaté procedurés.
Me 26 janar 2024, pérfagésuesi i paditésit e pranoi ankesén e AKP-s&, mirépo nuk

ka dhéné pérgjigje né ankesé.

Arsyetimi ligjor:

Ankesa e té paditurés- AKP-sé refuzohet si e pa bazuar.

Né bazé té nenit 69.1 té Ligjit nr. 06/L-086 mbi Dhomén e Posagme té Gjykatés
Supreme té Kosovés pér céshtje gé lidhen me Agjenciné Kosovare té Privatizimit

(LDHP) Kolegji i Apelit vendosi té mos mbajé pjesén gojore té procedurés.

Merita e ankesés dhe vierésimi i Kolegjit té Apelit

Aktgjykimi i ankimuar i Shkallés sé I-ré t& DHPGJ]S-sé éshté i sakté né rezultat dhe

né arsyetimin ligjor, andaj duhet té vértetohet.

Kolegji i Apelit véren se paditési me 20 gusht 2014 ka parashtruar njé kérkesé tek
Autoriteti i Likuidimit me té cilén ai ka kérkuar té paguhen pagat e pa paguara pér
periudhén 01 janar 2004 deri mé 31 dhjetor 2010 nga N.SH N.B.I'’Agromorava”,
né shumé prej 275.00 €. Kjo kérkesé ishte refuzuar nga Autoriteti i Likuidimit me
arsyetimin se ajo éshté parashkruar né bazé té nenit 608 té Ligjit té Punés sé

Bashkuar.

Kundér vendimit té AL GJI035-0131, paditési ka paraqitur ankesé né Shkallé té I-

ré t& DHPGIJS pér kompensim pér pagat e papaguara né shume prej 275.00 euro.

Shkalla e I-ré e DHPG]S-sé me Aktgjykimin C-IV-14-6928, e ka aprovuara
pjesérisht si té bazuar kérkesén e paditésit, ka ndryshuar vendimin e Agjencisé
Kosovare té Privatizimit - Autoritetit té Likuidimit GJI035-0131, té datés

03.10.2014, dhe e ka obliguara Agjenciné Kosovare té Privatizimit — Autoritetin e

Likuidimit pér N.B.I "Agromorava”, qé paditésit t'ia paguaj shumén prej 78.58 €,
né emér té kompensimit pér paga té mbetura té papaguara gjaté viteve 2004-2005,
né pajtim me prioritetet sipas kategorisé sé pércaktuar té kérkesave dhe interesave
té pércaktuara me ligjin e aplikueshém pér likuidimin e NSH-ve, ndérsa ka refuzuar

si té pabazuar kérkesén e paditésit mbi shumen e aprovuara.

Kolegji i Apelit véren se paditési me ankesén e tij té dorézuar né Shkallen e I-ré ka
bashkangjitur: vendimin e kundérshtuar té AL, njoftimin per ndérprerjeje té
marrédhénies se punés te Iéshuara nga AKM dt. 25 néntor 2005, dy lista pagash té
vitit 2004 dhe njé listé té vitit 2006. Tutje Kolegji i Apelit véren se AKP-ja né
pérgjigjen né ankesé nuk e ka kontestuar shprehimisht lartésiné e kérkuar té
kompensimit né emér té pagave té pa paguara, por vetém ka theksuar se kérkesa
e parashtruesit éshté refuzuar né bazé té parashkrimit, konkretisht né bazé té nenit
36.2.1 dhe nenit 608 té Ligjit pér Punén e bashkuar i aplikueshém sipas nenit 1 té
Rregullores sé UNMIK-ut 1999/24 gé parashikon gé “pagesa e shumés sé pagés
apo rrogés apo secilés kérkesé tjetér e punétorit gé rrjedhé nga marrédhénia e

punés gé do té jeté e parashkruar pér tri vite”.

Kolegji i Apelit e mbéshtet konstatimin e Shkallés sé I-ré t& DHPG]S-sé se kérkesa
e paditésit nuk éshté parashkruar si¢ pretendon Autoriteti i Likuidimit né vendimin
e ankimuar, ngase se kérkesa pér pagat e papaguara gé i takojné periudhés 2004-
2005, nuk éshté parashkruar, sepse paditésit i ka pushuar marrédhénia e punés me
njoftimin e AKM-sé me 25 néntor 2005, dhe se paditésit me keté njoftim i éshté
théné se kérkesat e tij do realizohen ne proceduré té Likuidimit. Me té drejté Shkalla
e paré ka vlerésuar se gjaté periudhés nga pushimi i marrédhénies sé punés e deri
né ditén e dorézimit té kérkesés kreditore nuk ka pasur rrijedhje té afatit té
parashkrimit, sepse ¢éshtja ka gené né pérgjegjésiné e AKP-sé gé té filloj me
procedurén e likuidimit té Ndérmarrjes, ndérsa paditési ka gené né pritje té fillimit

té asaj procedure, sipas udhézimeve qé ka pranuar me letér pezullimin nga puna.

Kolegji i Apelit véren se Shkalla e paré ka shterur te gjitha mundésité pér té nxjerré
té dhéna nga arkivat e Ndérmarrjes dhe ka nxjerr informata aq sa ishte mundur
nga te dy palét, andaj bazuar né provat ge i kishte né dispozicion me té drejté e
ka aprovuar shumen e kérkuar prej shumén prej 78.58 € (39.29 € pér vitin 2004
dhe 39.29 €, pér vitin 2005), né emér té pagave té pa paguara pér periudhén e

cekur, e cila shumé do té paguhet nga ana e AKP-sé sipas prioritete té pércaktuara

me ligj né procedurén e likuidimit.

Sa i pérket pretendimeve té sé paditurés né ankesén e saj té paraqitur né shkallé
té dyté, Kolegji i Apelit vleréson se e paditura nuk ka paraqitur asnjé argument me
té cilin do té déshmonte té kundértén e asaj qé ka provuar paditési, pra pér té
vértetuar faktin se paditésit nuk i takon kompensimi i pagave té cilat i ka njohur

shkalla e paré.

Andaj nga kéto arsye, ankesa e AKP-sé refuzohet si e pa bazuar, dhe vértetohet

Aktgjykimi i ankimuar i Shkallés se I-ré si i drejté dhe i bazuar né ligj.

Nga se u tha mé sipér né bazé té nenit 9.10 té LDHP éshté vendosur si né dispozitiv.

Taksat gjyqésore

Ankuesja tashmé e ka paguar taksén gjyqésore pér procedurén ankimore me daté

23 janar 2023, andaj nuk do té caktohen taksa shtesé.

U vendos nga Kolegji i Apelit i DHPG]S-sé mé 25 korrik 2024

Mr. Sc Sahit Sylejmani , Gjyqgtar kryesues

